
Мыс және оның қосылыстары аса көп таралған және олардың қолданылу 
салалары да өте кең және аумақты. Мыстың бинарлы қосылыстарын, оның 
ішінде мыс галогенидтерін алу мәселелері жаңа көзқарастарды дамытуды, 
жаңа технологияларды жасауды талап етеді. Мысалы, мыс (І) иодиді әртүрлі 
химиялық процестерде катализатор ретінде және прибор жасау өндірісінде 
қолданылады. Мыс (І) иодидінің аса жиі қолданылатын саласы – ол 
лабораторияларда - сынапты индикациялау үшін. 

Біздің жұмысымыздың мақсаты: ең алдымен элемент күйіндегі мысты 
активтендіріп, содан кейін одан тура жолмен мыстың бинарлы қосылысын, 
атап айтқанда, мыс (І) иодидін синтездеу болып табылады. 

Ең алдымен сулы ерітінділерден тотықсыздандыру арқылы элемент 
күйіндегі мыс алдық. Элемент күйіндегі аса активті мысты алу үшін оның 
сульфатын титан (ІІІ) иондарымен тотықсыздандырдық және осы мыстың 
иодпен әрекеттесуін жүргіздік. Реакцияның жүру барысында ерітіндінің 
түсінің өзгеруін қадағаласақ, мыс сульфаты өзінің көк түсін, ал титан (ІІІ) 
иондары күлгін түсін жоғалтады. Демек, реакция толық жүрген кезде, 
атомарлы мыс түзілуіне және түссіз титан (IV) иондарының түзілуіне 
байланысты ерітінді түссізденеді. Ал шамалы уақыт өткеннен кейін ерітінді 
түсі ақшыл қызғылт түске боялады, мыстың түзілуі байқалады. Осы 
ерітіндіге йод ерітіндісін бөлме температурасында қосқанда, тез арада мыс 
(І) иодиді түзіледі. 

Біздің көздеген мақсатымызға байланысты мыс иодидін синтездеуді 
сатып алуға өте қымбатқа түсетін 𝑇𝑇𝑇𝑇2(𝑆𝑆𝑆𝑆4)3 тұзын өзіміз лабораторияда 
электрохимиялық әдіспен алып, қолданып,әдісті іске асырдық. 
Бұл әдістің ерекшелігі және артықшылығы: лабораторияда электролиз 
арқылы алынған титан (ІІІ) сульфаты сатып алынған реактивке қарағанда, 
анағұрлым арзанға түседі. Алынған мыс (І) иодидін спиртпен, эфирмен 
жумай-ақ, таза қосылыс алуға болатыны. Процесс бөлме температурасында 
іске асырылады, күкірт диоксиді қолданылмайды, тиосульфат, калий йодиді 
қажет емес. Процесс бөлме температурасында жүретін болғандықтан, 
энергияның да артық шығыны байқалмайды. 

Тұнбаға «ФОКУС-2М» атты қондырғы арқылы рентенофлюоросценттік 
анализ жасалды. Осының және химиялық, рентгенофазалық анализдің 
нәтижелералынған  қосылыстың  құрамы  алынған  қосылыстың  құрамы 
СuI формуласына сәйкес екенін дәлелдеді. 

